
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի N 286 ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Ղեկավարվելով Հայաստանի Հանրապետության հողային օրենսգրքի 57-րդ հոդվածի 7-րդ կետի և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի դրույթներով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2001 թվականի ապրիլի 12-ի «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին» N 286 որոշմամբ հաստատված կարգում կատարել հետևյալ լրացումները և փոփոխությունները`
1)  4-րդ կետի երկրորդ պարբերությունը ուժը կորցրած ճանաչել.
2) 6-րդ կետը լրացնել հետևյալ բովանդակությամբ նոր պարբերությամբ. 

«Ընդլայնման նպատակով լրացուցիչ տրամադրվող հողամասի չափորոշիչները սահմանում է Հայաստանի Հանրապետության կառավարությունը:»

3) IV գլուխը ուժը կորցրած ճանաչել.
4)  44-րդ կետի «ը» ենթակետը շարադրել հետևյալ խմբագրությամբ.
«ը) Հայաստանի Հանրապետության օրենսդրությամբ սահմանված կարգով ընդերքօգտագործման իրավունք ունեցող անձանց, ինչպես նաև պայմանագրի գործողության ժամկետը երկարաձգելու դեպքում.».
5)  46.2-րդ կետի «դ» ենթակետը շարադրել հետևյալ խմբագրությամբ.

«դ) էլեկտրական էներգիայի և բնական գազի հաղորդման (փոխադրման) ու բաշխման լիցենզիա, ջրի մատակարարման նպատակով ջրային համակարգի օգտագործման թույլտվություն ունեցող անձանց, ինչպես նաև բնական գազի փոխադրման համակարգերի սեփականատիրոջը՝ էլեկտրական էներգիայի և բնական գազի հաղորդման (փոխադրման) ու բաշխման կամ ջրի մատակարարման համակարգերի նախագծով նախատեսված շենքերի, շինությունների կամ այլ օժանդակ կառույցների կառուցման համար հողամասերի տրամադրման դեպքում.»:

6) 46.2-րդ կետը լրացնել նոր` «ը» ենթակետով հետևյալ բովանդակությամբ.

«ը) պետական և համայնքային կառավարչական հիմնարկներին, պետական և համայնքային ոչ առևտրային կազմակերպություններին` իրենց կանոնադրական խնդիրներց բխող գործունեություն իրականացնելու համար:»:
7) 70-րդ և 71-րդ կետերը ուժը կորցրած ճանաչել.:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

 
ՀՀ ԿԱ անշարժ գույքի կադաստրի պետական կոմիտեի նախագահ 

Երվանդ Զախարյան

 
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2001 ԹՎԱԿԱՆԻ ԱՊՐԻԼԻ 12-Ի N 286-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Ընթացիկ իրավիճակը և իրավական ակտի ընդունման անհրաժեշտությունը

<<Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի ընդունման անհրաժեշտությունը բխում է Հայաստանի Հանրապետության կառավարության 2013 թվականի մարտի 7-ի <<Հայաստանի գործարար միջավայրի բարելավման 2013 թվականի միջոցառումների ծրագրին հավանություն տալու մասին>> N 240-Ա որոշմամբ հաստատված ծրագրի 4-րդ կետի 4.2-րդ ենթակետով տրված հանձնարարականի պահանջներից:

2. Առաջարկվող կարգավորման բնույթը

Առաջարկվող նախագծով հստակեցվում են մենաշնորհային ոլորտի համակարգերի շենքերի, շինությունների կամ այլ օժանդակ կառույցների կառուցման, ինչպես նաև պետական և համայնքային կառավարչական հիմնարկներին, պետական և համայնքային ոչ առևտրային կազմակերպություններին` իրենց կանոնադրական խնդիրներից բխող գործունեություն իրականացնելու համար պետական և համայնքային սեփականություն հանդիսացող` Հայաստանի Հանրապետության հողային օրենսգրքի 60-րդ հոդվածով սահմանված հողամասերը առանց մրցույթի` կառուցապատման իրավունքով տրամադրելու հարցերը, իսկ Հայաստանի Հանրապետության հողային օրենսգրքի 60-րդ հոդվածում չընդգրկված պետական և համայնքային սեփականություն հանդիսացող հողամասերը մենաշնորհային ոլորտի համակարգերին ուղղակի վաճառքով օտարելու հարցը հստակեցվում է Հայաստանի Հանրապետության հողային օրենսգրքի 66-րդ հոդվածում արդեն իսկ ՀՀ Ազգային Ժողովի կողմից ընդունված փոփոխություններով ու լրացումներով:

Միաժամանակ նախագծով հստակեցվում է պետական և համայնքային սեփականության հողամասերը առանց մրցույթի վարձակալության իրավունքով ընդերքօգտագործման իրավունք ունեցող անձանց տրամադրելու հարցը:      

3. Ակնկալվող արդյունքը

<<Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացումներ և փոփոխություններ կատարելու մասին>> ՀՀ կառավարության որոշման ընդունմամբ կհստակեցվեն մենաշնորհային ոլորտի համակարգերին, ինչպես նաև պետական ու համայնքային կառավարչական հիմնարկներին, պետական ու համայնքային ոչ առևտրային կազմակերպություններին` պետական և համայնքային սեփականություն հանդիսացող` Հայաստանի Հանրապետության հողային օրենսգրքի 60-րդ հոդվածով սահմանված հողամասերը առանց մրցույթի` կառուցապատման իրավունքով սեղմ ժամկետում տրամադրելու հարցերը:
ՀՀ ԿԱ անշարժ գույքի կադաստրի պետական կոմիտեի նախագահ 

Երվանդ Զախարյան
ՏԵՂԵԿԱՆՔ N 1
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2001 ԹՎԱԿԱՆԻ ԱՊՐԻԼԻ 12-Ի N 286-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

<<Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի ընդունման առնչությամբ անհրաժեշտություն է առաջանում ընդունել Հայաստանի Հանրապետության կառավարության որոշում` հողամասի ընդլայնման նպատակով լրացուցիչ տրամադրվող հողամասի չափորոշիչները սահմանելու մասին:
ՏԵՂԵԿԱՆՔ N 2

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2001 ԹՎԱԿԱՆԻ ԱՊՐԻԼԻ 12-Ի N 286-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<Գույք հանձնելու մասին>> Հայաստանի Հանրապետության որոշման ընդունման կապակցությամբ պետական բյուջեում էական ավելացում կամ նվազում չի նախատեսվում:
ՀՀ ԿԱ անշարժ գույքի կադաստրի պետական կոմիտեի նախագահ 

Երվանդ Զախարյան
ԱՄՓՈՓԱԹԵՐԹ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2001 ԹՎԱԿԱՆԻ ԱՊՐԻԼԻ 12-Ի N 286-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ 
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	ՀՀ տարածքային կառավարման նախարարություն
03.04.12թ.

N03/16/1767-12
	Դիտողություններ և առաջարկություններ չունի
	
	

	2
	ՀՀ ֆինանսների նախարարություն
05.04.12թ.

N1/6.2-4/4342-12
	Առաջարկում են «Հայաստանի Հանրապետության կառավարության 2001 թվականի ապրիլի 12-ի թիվ 286-Ն որոշման մեջ փոփոխություն եւ լրացում կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետի «43-րդ» կետը փոխարինել «44-րդ» կետով:
	
	Ընդունվել է
վրիպակն ուղղված է:

	3
	ՀՀ գյուղատնտեսության նախարարություն
03.04.12թ.

NՍԿ/09.1/1696-12
	Դիտողություններ և առաջարկություններ չունի
	
	

	4
	ՀՀ քաղաքաշինության նախարարություն
05.04.12թ.

N01./11.1/1516-12
	Առաջարկում են <<Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ փոփոխություն և լրացում կատարելու մասին>>  ՀՀ կառավարության որոշման նախագծի 1-ին կետի  2) ենթակետի` կարգի 43-րդ կետին արվող  հղումը ճշտել, քանի որ կարգի 43-րդ կետում ժա) ենթակետ չկա:

	
	Ընդունվել է
վրիպակն ուղղված է:

	5
	ՀՀ բնապահպանության նախարարություն
06.04.12թ.

N1/04.3/10559-12
	Դիտողություններ և առաջարկություններ չունի
	
	

	6
	ՀՀ էներգետիկայի և բնական պաշարների նախարարություն
12.04.12թ.

N01/131272-12
	1. <<Հայաստանի Հանրապետության կառավարության 2001 թվականի ապրիլի 12-ի N286 որոշման մեջ փոփոխություն և լրացում կատարելու մասին>> ՀՀ կառավարության որոշման նախագծի 1-ին կետի 1-ին և 2-րդ ենթակետերը շարադրել հետևյալ բովանդակությամբ.

<<1) կարգի 20-րդ կետի <<ա)>> ենթակետը շարադրել հետևյալ խմբագրությամբ.

<<ա)>> Հայաստանի Հանրապետության հողային օրենսգրքի 64-րդ հոդվածի 3-րդ կետով, 66-րդ հոդվածով և 72-րդ հոդվածի 2-րդ կետով սահմանված դեպքերում, ինչպես նաև էլեկտրական էներգիայի հաղորդման ու բաշխման և բնական գազի բաշխման լիցենզիա, խմելու ջրի մատակարարման նպատակով ջրային համակարգերի օգտագործման թույլտվություն ունեցող անձանց, ինչպես նաև բնական գազի փոխադրման համակարգերի սեփականատիրոջ հիմնական գործունեությանն առնչվող օբյեկտների /շենքեր, շինություններ և այլ կառույցներ/ կառուցման համար հողամասերի տրամադրման դեպքում՝ բացառությամբ Հայաստանի Հանրապետության հողային օրենսգրքի 60-րդ հոդվածով նախատեսված սահմանափակումների.>>.

2) կարգի 44-րդ կետի ժա) ենթակետից հետո լրացնել նոր՝ <<ժբ)>> ենթակետ հետևյալ բովանդակությամբ.

<<ժբ) էլեկտրական էներգիայի հաղորդման ու բաշխման և բնական գազի բաշխման լիցենզիա, խմելու ջրի մատակարարման նպատակով ջրային համակարգերի օգտագործման թույլտվություն ունեցող անձանց, ինչպես նաև բնական գազի փոխադրման համակարգերի սեփականատիրոջ հիմնական գործունեությանն առնչվող օբյեկտների /շենքեր, շինություններ և այլ կառույցներ/ կառուցման համար հողամասերի տրամադրման դեպքում>>:


	
	1) ընդունվել է 

Կարգի IV-րդ գլուխը ուժը կորցրած է ճանաչվել և այդ դրույթները, առաջարկվող փոփոխություններով, լրացվել են ՀՀ հողային օրենսգրքի 66-րդ հոդվածում:

2) ընդունվել է, սակայն քանի որ առաջարկվող փոփոխությունը վերաբերվում է կառու ցապատման համար տրամադրվող հողամասերին, հետևաբար առաջարկվող փոփոխությունն արվել է կարգի 46.2 կետի <<դ>> ենթակետում

	7
	ՀՀ արդարադատության նախարարություն
	1/ նախագծի նախաբանում անհրաժեշտ է հղում կատարել նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները,
	Ընդունվել է:
	Նախագծի նախաբանում համապատասխան հղում է կատարվել:

	
	
	2/ նախագծի 1-ին կետի 1-ին ենթակետում «բաժինը» բառն անհրաժեշտ է փոխարինել «գլուխը» բառով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:
	Ընդունվել է 
	<<բաժինը>> բառը փոխարինվել է <<գլուխը>> բառով:

	7
	ՀՀ տրանսպորտի և կապի նախարարություն
	Դիտողություններ և առաջարկություններ չունի
	
	

	8
	ՀՀ ՏԿՆ ջրային տնտեսության պետական կոմիտե
	Դիտողություններ և առաջարկություններ չունի
	
	

	9
	Երևանի քաղաքապետարան
	1. Նախաբանում <<մասի>> բառը փոխարինել <<կետի>> բառով 


	Ընդունվել
	<<մասի>> բառը փոխարինվել է <<կետի>> բառով

	
	
	2.  Հաշվի առնելով <<Հայաստանի Հանրապետության հողային օրենսգրքում փոփոխություններ և լրացումներ կատարելու մասին>> ՀՀ օրենքի նախագծի դրույթներն առաջարկում եմ ոչ թե ուժը կորցրած ճանաչել ՀՀ կառավարության 12.04.2001թ. N286 որոշման 4-րդ գլուխը (ոչ թե բաժինը`հիմք <<Իրավական ակտերի մասին>> ՀՀ օրենքի 41-րդ հոդված), այլ նշված գլխում կատարել համապատասխան լրացումներ և փոփոխություններ կամ այն շարադրել նոր խմբագրությամբ:


	Չի ընդունվել
	ՀՀ կառավարության 12.04.2001թ. N286 որոշման 4-րդ գլուխը ուժը կորցրած ճանաչելը պայմանավորված է նրանով, որ ուղղակի վաճառքի դեպքերի մի մասը թվարկված էր ՀՀ հողային օրենսգրքի 66-րդ հեդվածում, իսկ մի մասը  ՀՀ կառավարության 12.04.2001թ. N286 որոշմամբ հաստատված կարգի 4-րդ գլխում: 

Նկատի ունենալով որ կարգի 4-րդ գլխում ուղղակի վաճառքի կարգ սահմանված չէր, այլ ընդամենը թվարկված էին դեպքերը, նպատակահարմար էր դրանք ամրագրել ՀՀ հողային օրենսգրքով: 

	
	
	3. Նախագծի 1-ին կետը լրացնել հետևյալ բովանդակությամբ 4-րդ ենթակետով.

<<4) կարգի  46.2-րդ կետը լրացնել ը) ենթակետով.

ը) պետական և համայնքային կառավարչական հիմնարկներին, պետական և համայնքային ոչ առևտրային կազմակերպություններին` իրենց կանոնադրական խնդիրներից բխող գործունեություն իրականացնելու համար:>>:
	Ընդունվել է
	Կետը լրացվել է 

	
	
	4. Հաշվի առնելով նախագծի 1-ին կետի 2-րդ ենթակետի դրույթները (կարգի 44-րդ կետի ը) ենթակետից հանվող բառերը) առաջարկում եմ կարգի 70-րդ կետում <<մրցույթով (բացառությամբ կոնցեսիայի պայմանագրով նախատեսված դեպքերի)>> բառերը փոխարինել <<առանց մրցույթի>> բառերով և այդ կապակցությամբ նախագծի 1-ին կետը լրացնել 4-րդ ենթակետով:
	
	Ընդունվել է փոփոխությունը կատարվել է 


ՀՀ ԿԱ անշարժ գույքի կադաստրի պետական կոմիտեի նախագահ 

Երվանդ Զախարյան
